
Fulltrúi ungmenna á 21. öldinni 

Evrópsk samkeppni Lions 
Ungir leiðtogar, sem sinna góðgerðarmálum 
 

   
             

5. nóv. 2016 

Allir Lionsklúbbar geta sent keppendur sér að kostnaðarlausu 
 
15-18 ára leiðtogar 
Samkeppni Lions „Young  Ambassadors“ er haldin á Evrópu Forum á hverju hausti. 
Keppnin er fyrir ungt fólk á aldrinum 15-18 ára, sem sinnir góðgerðamálum og eru góðir 

fulltrúar ungmenna og málsvari fyrir sjálfboðastörf. Markmið með keppninni er að 
viðurkenna, hvetja og styðja ungt fólk sem tekur virkan þátt í samfélagsverkefnum 

eða góðgerðarmálum í sínu nærsamfélagi, á landsvísu eða heimsvísu. 
 
 

Loksins á Íslandi 
Forkeppni er haldin á Íslandi í vetur og íslenski sigurvegarinn sendur í aðalkeppnina  

á Evrópu Forum 2017. Allir keppendur fá sérstaka viðurkenningu. Íslenski sigurvegarinn  
fær farandbikar á fjölumdæmisþingi í Reykjavík 22. apríl 2017, ásamt peningaverðlaunum, 
150.000 kr. Sigurvegarinn fer síðan sem fulltrúi Ísland í aðalkeppnina á Evrópu Forum í 
Montreux, Sviss, 28. -30. september 2017.  Hann kynnir árangur sinn á liðnu ári og tekur 
síðan þátt í að verðlauna arftaka sinn á fjölumdæmisþingi í á Íslandi 2018. 

Umsóknarfrestur til 31. janúar 2017. 
 
 
  

 
 
 
 
Hver er gjaldgengur? 
Til að vera gjaldgengur í keppnina, þarf ungmennið að hafa náð 15 ára aldri, en ekki  
orðið 19 ára 30. júní, árið sem keppnin fer fram á Evrópu Forum. Keppandinn vinnur  

að góðgerðarmálum, sem hann hefur skipulagt og vinnur að, e.t.v. í samstarfi við aðra. 
Keppandinn þarf að geta skýrt vel frá verkefni sínu á þremur mínútum á íslensku og ensku, 
bæði í viðtali og úr ræðustóli. Keppandinn þarf að sýna áætlun um það, hvernig hann/hún 
muni nýta verðlaunaféð: A) Íslensku verðlaunin. B) Evrópsku verðlaunin. 

 
 

Verðlaunafé 
Verðlaunaféð á sigurvegarinn að nota til að styðja við verkefni sitt, eða fyrir þjálfun til að geta betur framkvæmt áætlun 
sína. Verðlaunaféð er ekki ætlað til persónulegra þarfa ungmennisins. Sigurvegarinn kemur aftur á næsta fjölumdæmis-
þing og segir frá því, hvernig verðlaunaféð var notað og afhendir næsta sigurvegara farandbikarinn. Á Íslandi fær sigur-
vegarinn 150.000 kr.  Á Evrópu Forum: 1. verðlaun eru 3.500 Evrur; 2. verðlaun 1.000 Evrur; 3. verðlaun 500 Evrur. 
 
 
 

Dómnefnd 
Skipuð er þriggja manna dómnefnd, kvenna og karla úr atvinnulífi og félagsstarfi utan Lions; 
t.d úr mennta- eða heilbrigðisgeira, æskulýðsstarfi eða samfélagsþjónustu, iðnaði eða 
viðskiptum. Dómnefndarmönnum er skipt út einum í senn árlega og formaður dómnefndar er 
sá sem starfað hefur lengst. 
 
 

Matsreglur 
1) Verkefnið sjálft, umfang þess og gagnsemi (50%).  
2) Persónuleiki og leiðtogahæfileikar ungmennisins (15%)  
3) Áætlun um nýtingu á verðlaunafénu (15%) 
4) Geta til að fjalla um verkefni sitt í allt að 3 mínútur (20%) 
    (þ.e. 10% fyrir kynninguna og 10% fyrir viðtalið). 

 
 

Shane O’Brien frá Bretlandi. 
Keppendur koma frá mörgum 
löndum Evrópu og hafa Bretar  
oft verið sigursælir 

Leit að keppendum 
Samkvæmt reglum, geta klúbbar, svæði, umdæmi eða fjölumdæmi leitað að keppanda, 
sem mun taka þátt í forkeppni á Íslandi, en sigurvegarinn tekur þátt í aðalkeppninni á 
Evrópu Forum, fyrir hönd Íslands. Ungmenni sem vinna að góðgerðarmálum er oft 
hægt að finna m.a. í gegnum skóla, skáta, æskulýðsstarf, kirkjustarf, eða aðrar 
þjónustuhreyfingar og æskulýðssamtök. 

 
 
 

Ávinningur keppenda 
Kynning í samfélaginu og líkur á auknum stuðningi og skilningi. Möguleiki á verðlaunafé 
og fjárstuðningi við verkefni sitt. Byggir upp sjálfstraust með því að tala opinberlega um 
verkefnið og við dómnefndina. Persónulegur þroski og þjálfun leiðtogahæfileika. 

Tækifæri til að hitta önnur ungmenni með svipuð áhugamál.          Zola Dorjbayon frá Belgíu. 

 
 
 
Kostnaður 
 „Styrktarsjóður ungmenna“ (einkasjóður) greiðir ferða- og uppihaldskostnað keppenda vegna forkeppninnar á Íslandi, 
svo og kostnað sigurvegarans á Evrópu Forum. Verðlaunafé, farandbikar, kostnað vegna dómnefndar og umsýslu 
greiðist af sama sjóði. Enginn kostnaður fellur á Lionshreyfinguna. Klúbbum er frjálst að verðlauna og styðja 

aukalega við sína keppendur. 
 
 
 

Lionsverkefni 
Verkefnið er í nafni Lions á Íslandi. Fulltrúi frá „Styrktarsjóði ungmenna“ vinnur með fjölumdæmisstjórn og embættis-
mönnum Lions sem tengjast málefninu. Keppnin er kynnt í Lionsblaðinu, á vefsíðu Lions og í tölvupóstum til klúbba, 
svæða og umdæma. Keppnin verður einnig kynnt í fjölmiðlum og á fleiri stöðum í samráði við klúbba á landinu. Lions fær 
góða kynningu og sterkari ímynd, fyrir að vinna með ungu fólki á þessu sviði. Klúbbar eru hvattir til að vekja athygli á 

sínum keppendum og verkefnum þeirra.  Þetta verkefni byggir upp ungt fólk, hvetur þau og gefur tækifæri til að leggja lið.  
 
  
 
 

Hvernig verkefni hafa unnið? 
Nokkur dæmi:   

  Stuðningur við unga hælisleitendur.  
  Unnið með börnum sem standa höllum fæti í samfélaginu.  
  Aðstoð við fólk með andleg veikindi og í sjálfsvígshættu.  
  Sumarbúðir fyrir sykursjúk ungmenni.  
  Aðstoða eldri borgara við tölvunám og tölvunotkun.   
  Aðstoð við börn á stríðshrjáðum svæðum, m.a. við menntun. 

 

 
 
 

Hvað segja keppendurnir? 
„Allir læra af því að leggja lið sem sjálfboðaliðar“  „Ég geri þetta til að bæta heiminn“   
„Ég verð hamingjusamur þegar ég gleð aðra“  „Litlir hlutir geta gert kraftaverk“ 
„Ég næ árangri með því að hjálpa öðrum“    „Stríð og ofbeldi leysir engan vanda“   
„Ég kenni öðrum, til að verkefnið geti haldið áfram“  „Mér finnst ég breyti heiminum“ 
    
 
 

Ávinningur Lions 
Lions fær hugmyndir frá ungmennum og frá þeirra frábæru verkefnum. Lions smitast af krafti og umhyggju ungmenna, 
sem vilja hjálpa þeim sem minna mega sín, frekar en þeim sjálfum. Lions fær nýja unga vini og samstafsmenn, sem með 
foreldrum sínum og vinum gætu orðið hluti af Lionsfjölskyldunni.  
Þetta er kjörið tækifæri fyrir Lionsklúbba til að kynna starf sitt í samfélagi.  

 
 
 
 

Guðrún Björt Yngvadóttir 
vara alþjóðaforseti Lions 


